
0.0.1 kammanidānasuttaṃ

0. sāvatthinidānaṃ

1. tīṇimāni bhikkhave nidānāni kammānaṃ samuda-

yāya. katamāni tīṇi: lobho nidānaṃ kammānaṃ sa-

mudayāya. doso nidānaṃ kammānaṃ samudayāya.

moho nidānaṃ kammānaṃ samudayāya.

2. na bhikkhave lobhā alobho samudeti. atha kho

bhikkhave lobhā lobhova samudeti. na bhikkhave dosā

adoso samudeti. atha kho bhikkhave dosā dosova sa-

mudeti. na bhikkhave mohā amoho samudeti. atha

kho bhikkhave mohā mohova samudeti.

3. na bhikkhave lobhajena kammena dosajena kam-

mena mohajena kammena devā paññāyanti, na ma-

nussā paññāyanti, yā vā panaññāpi kāci sugatiyo. atha

kho bhikkhave lobhajena kammena dosajena kammena

mohajena kammena nirayo paññāyati, tiracchānayoni

paññāyati, pettivisayo paññāyati, yā vā panaññāpi kāci

duggatiyo.

4. imāni kho bhikkhave tīṇi nidānāni kammānaṃ sa-

mudayāyāti.

5. tīṇimāni bhikkhave nidānāni kammānaṃ samuda-

yāya. katamāni tīṇi: alobho nidānaṃ kammānaṃ sa-

mudayāya. adoso nidānaṃ kammānaṃ samudayāya.

amoho nidānaṃ kammānaṃ samudayāya.

6. na bhikkhave alobhā lobho samudeti, atha kho bhik-

khave alobhā alobhova samudeti. na bhikkhave adosā

doso samudeti, atha kho bhikkhave adosā adosova sa-

mudeti. na bhikkhave amohā moho samudeti, atha

kho bhikkhave amohā amohova samudeti.

7. na bhikkhave alobhajena kammena adosajena kam-

mena amoha jena kammena nirayopaññāyati. tirac-

chānayoni paññāyati. pettivisayo paññāyati yā vā pa-

naññāpi kāci duggatiyo. atha kho bhikkhave alobha-

jena kammena adosajena kammena amohajena kam-

mena devā paññāyanti, manussā paññāyanti, yā vā pa-

naññāpi kāci sugatiyo.

8. imāni kho bhikkhave tīṇi nidānāni kammānaṃ sa-

mudayāyāti.

